
I. DISPOSICIONS XERAIS

MINISTERIO DA PRESIDENCIA
E PARAAS ADMINISTRACIONS TERRITORIAIS

15853 Real decreto 1078/2017, do 29 de decembro, polo que se modifica o
Regulamento de organizacién e funcionamento da Inspeccion de Traballo e
Seguridade Social, aprobado polo Real decreto 138/2000, do 4 de febreiro, e
o Regulamento xeral sobre procedementos para a imposicion de sanciéns por
infracciéns de orde social e para os expedientes liquidatarios de cotas da
Seguridade Social, aprobado polo Real decreto 928/1998, do 14 de maio.

A Lei 23/2015, do 21 de xullo, ordenadora do Sistema de Inspeccion de Traballo e
Seguridade Social, creou un novo modelo de organizacién e funcionamento da Inspeccién
de Traballo e Seguridade Social co obxectivo de responder mellor &s demandas da
sociedade actual, exercer con maior eficacia as funcidns encomendadas & Inspeccién de
Traballo e Seguridade Social, e distribuir e aproveitar mellor os recursos de que dispon.

Pola sua vez, a lei pretende avanzar na adaptacién da Inspeccion de Traballo e
Seguridade Social & organizacion territorial do Estado mediante a configuracion dun
Sistema unico e integral de Inspeccidn de Traballo e Seguridade Social baseado nos
principios de unidade de funcién e actuacién inspectora en todas as materias da orde
social, sen prexuizo dos criterios de especializacion e actuaciéon programada e traballo en
equipo. Asi mesmo, reafirma a dobre dependencia da Inspeccién, da Administracion xeral
do Estado ou das comunidades auténomas en funciéon de que Administracion sexa a titular
da competencia material, e reforza a participacion institucional das comunidades
auténomas nos organos de direccion da Inspeccién de Traballo e Seguridade Social.

Dentro das novidades que recolle a Lei 23/2015, do 21 de xullo, esta a creaciéon dun
novo corpo de funcionarios, o corpo de subinspectores laborais, que integra duas escalas
especializadas: a dos subinspectores de emprego e seguridade social, formada polos
pertencentes ao corpo de subinspectores de emprego e seguridade social xa existente, e
a escala de subinspectores de seguridade e saude laboral, de nova creacion. A lei regula
tamén o relativo ao réxime xuridico do corpo de subinspectores laborais, ao ingreso e
provision de postos de traballo, aos dereitos e deberes, e a forma de funcionamento e
actuacion.

Respecto da escala de subinspectores de emprego e seguridade social, a Lei 23/2015,
do 21 de xullo, mantén a sua regulacion esencial en relaciéon co seu funcionamento e
actuacion, e reconece novas competencias en materias ata ese momento reservadas aos
inspectores de traballo e seguridade social, como as relativas & verificacién do cumprimento
da normativa en materia de contratacion ou de acceso ao traballo a menores de dezaseis
anos.

Respecto da escala de subinspectores de seguridade e saude laboral, ao tratarse
dunha creacion ex novo da Lei 23/2015, do 21 de xullo, nela establécense, ademais da
regulacion anteriormente sinalada, o relativo ao ingreso na dita escala, as suas funcions,
facultades, ambito de actuacion, forma de actuacion, modalidades e medidas derivadas
dela.

En particular, no relativo as funcions de ambas as escalas do corpo de subinspectores
laborais, a lei remite ao desenvolvemento regulamentario os concretos termos do seu
exercicio, o que exixe a regulacién contida neste real decreto.

O presente real decreto non aborda un desenvolvemento xeral da Lei 23/2015, do 21
de xullo, senén que se centra nas materias arriba citadas derivadas da creacién do novo
corpo de subinspectores laborais, o seu funcionamento e actuacion. Para iso procédese a
modificacion da normativa reguladora da organizacion e funcionamento da Inspeccion de
Traballo e Seguridade Social, contida no Regulamento de organizacién e funcionamento

da Inspeccion de Traballo e Seguridade Social, aprobado polo Real decreto 138/2000, do
4 de febreiro, e @ modificacion da normativa que regula o procedemento especial para a
imposicion de sancidns na orde social, contida no Regulamento xeral sobre procedementos
para a imposicién de sanciéns por infraccidons de orde social e para os expedientes
liquidatarios de cotas da Seguridade Social, aprobado polo Real decreto 928/1998, do 14
de maio.

Este real decreto cumpre cos principios de boa regulacién contidos no artigo 129 da
Lei 39/2015, do 1 de outubro, do procedemento administrativo comun das administracions
publicas, principios de necesidade, eficacia, proporcionalidade, seguridade xuridica,
transparencia e eficiencia. Desta forma, a norma persegue un interese xeral, na medida en
que adapta a normativa regulamentaria relativa ao funcionamento, organizacion interna e
actuacion da Inspeccion de Traballo e Seguridade Social, e o procedemento sancionador
especifico, a nova configuracion do corpo de subinspectores laborais prevista na Lei
23/2015, do 21 de xullo, e posibilita o funcionamento efectivo do novo corpo de funcionarios
nas suas duas escalas especializadas e, mais en concreto, da escala de subinspectores
laborais de seguridade e saude, de nova creacion.

A disposicion derradeira terceira da Lei 23/2015, do 21 de xullo, autoriza o Goberno a
ditar cantas disposiciéns sexan necesarias para o seu desenvolvemento, logo de consulta
coas comunidades auténomas, o cal se realizou na fase de elaboracion deste real decreto.

Na sua virtude, por proposta conxunta do ministro de Facenda e Funcién Publica e da
ministra de Emprego e Seguridade Social, de acordo co Consello de Estado, e logo de
deliberacion do Consello de Ministros na sua reunién do dia 29 de decembro de 2017,

DISPONO:

Artigo primeiro. Modificacion do Regulamento de organizacion e funcionamento da
Inspeccién de Traballo e Seguridade Social, aprobado polo Real decreto 138/2000, do
4 de febreiro.

O Regulamento de organizacién e funcionamento da Inspeccion de Traballo e
Seguridade Social, aprobado polo Real decreto 138/2000, do 4 de febreiro, queda
modificado como segue:

Un. Modificase o artigo 4, que queda redactado da forma seguinte:

«Artigo 4. Funcionarios que integran o Sistema de Inspeccién de Traballo e
Seguridade Social.

1. Os postos con funcién inspectora desempefiaranos funcionarios do corpo
superior de inspectores de traballo e seguridade social e do corpo de subinspectores
laborais, conforme o artigo 3 da Lei 23/2015, do 21 de xullo, ordenadora do Sistema
da Inspeccion de Traballo e Seguridade Social. Ambos tefien caracter de corpos
nacionais de acordo co disposto no artigo 28 da Lei 12/1983, do 14 de outubro, do
proceso autondémico.

2. Oingreso nos ditos corpos, conforme o artigo 5 da citada Lei 23/2015, do 21
de xullo, realizarase mediante o sistema de oposicidn, que incluira ademais a
superacién dun curso selectivo.

Sen prexuizo do anterior, e de acordo co establecido nas respectivas ofertas de
emprego publico e nos correspondentes convenios de colaboracion, os funcionarios
publicos das comunidades auténomas que dispofian de habilitacion para o exercicio
de funciéns comprobatorias a que se refire a disposicion adicional décimo quinta da
Lei 31/1995, do 8 de novembro, de prevencion de riscos laborais, poderanse integrar
no corpo de subinspectores laborais, na escala de seguridade e saude, sempre que:

a) Disporian da titulacion exixible para o ingreso na mencionada escala.

b) Superen as probas selectivas establecidas na correspondente convocatoria
do proceso selectivo para o ingreso na escala de seguridade e saude do corpo de
subinspectores laborais.

c) Na data da solicitude de participacion nas probas selectivas transcorresen,
polo menos, dous anos desde a sua habilitacién para o exercicio das funciéns
comprobatorias.

3. Para o ingreso na escala de emprego e seguridade social do corpo de
subinspectores laborais sera necesario dispor de titulo universitario oficial de
graduado adscrito & rama do cofiecemento de Ciencias Sociais e Xuridicas. Asi
mesmo, seguiran sendo validos para o acceso a dita escala os titulos da ordenacién
universitaria anterior nos termos previstos no texto refundido da Lei do Estatuto
basico do empregado publico, aprobado polo Real decreto lexislativo 5/2015, do 30
de outubro, sempre que se trate de titulos que se correspondan coas ditas ramas ou
areas de cofiecemento.

Para o ingreso na escala de seguridade e saude laboral do corpo de
subinspectores laborais sera necesario dispor de titulo universitario oficial de
graduado adscrito a rama do cofiecemento de Ciencias, Ciencias da Saude ou
Enxefaria e Arquitectura. Asi mesmo, seguiran sendo validos para o acceso a dita
escala os titulos da ordenacién universitaria anterior nos termos previstos no texto
refundido da Lei do Estatuto basico do empregado publico, sempre que se trate de
titulos que se correspondan coas ditas ramas ou areas de cofiecemento.

4. Os membros de ambos os corpos poderan participar en todo procedemento
convocado de provisidon de postos para a funcion inspectora atribuida ao seu corpo
de pertenza, coas limitaciéns derivadas da pertenza a escala de emprego e
seguridade social ou a escala de seguridade e saude laboral no caso dos membros
do corpo de subinspectores laborais.

A participacion dos membros de ambos 0s corpos en concursos ou convocatorias
de libre designacion para outros postos de adscricién indistinta nas relacions de
postos de traballo axustarase ao establecido nos artigos 41.4, e 55 do Regulamento
xeral de ingreso do persoal ao servizo da Administracion xeral do Estado e de
provision de postos de traballo e promocidon profesional dos funcionarios civis da
Administracion xeral do Estado, aprobado mediante o Real decreto 364/1995, do 10
de marzo.

5. A estrutura, a contia e as condiciéns das retribucions basicas e dos
complementos de destino no sistema de Inspeccién de Traballo e Seguridade Social
seran as que correspondan ao corpo de pertenza.

6. Sen prexuizo da competencia e funcidons do Rexistro Central de Persoal,
existira un rexistro integrado do persoal inspector constituido pola totalidade das
prazas existentes para cada un dos corpos con funcions inspectoras nas respectivas
relacions de postos de traballo das administraciéns as cales pertenzan aquelas.

O dito rexistro elaborarao e actualizarao o organismo estatal Inspeccién de
Traballo e Seguridade Social a que se refire o artigo 27 da Lei 23/2015, do 21 de
xullo. Para tal fin, mediante acordo entre este organismo e as administracions
publicas que asumisen o traspaso da funcion publica inspectora, determinarase a
informacién que deban facilitar as diferentes administraciéns sobre as caracteristicas
das ditas prazas e a precisa sobre a sua cobertura, asi como a forma de facilitar a
dita informacién.»

Dous. Modificase o numero 2 do artigo 7, que queda redactado nos seguintes
termos:

«2. Correspéndelles, asi mesmo, aos inspectores de traballo e seguridade
social, conforme o artigo 14 da Lei 23/2015, do 21 de xullo, a direccion e supervisiéon
técnica da actividade dos subinspectores laborais, asi como o visado das suas
actas cando proceda.»

Tres. Modificase o artigo 8, que queda redactado da forma seguinte:
«Artigo 8. Facultades dos subinspectores laborais.

1. Os subinspectores laborais estan facultados para desenvolver as funciéns
inspectoras e exercer as competencias atribuidas polo artigo 14.2 e 3 da Lei 23/2015,
do 21 de xullo, baixo a direccion e supervisiéon técnica do inspector de traballo e
seguridade social responsable da unidade, grupo ou equipo a que estean adscritos.

Sen prexuizo do establecido no paragrafo anterior, as funciéons dos
subinspectores laborais desenvolveranse no seo dos equipos de inspeccion.

2. Conforme o establecido no artigo 14.2 da Lei 23/2015, do 21 de xullo,
correspondelles aos subinspectores laborais pertencentes a escala de emprego e
seguridade social actuar nas seguintes materias:

a) Acomprobacion do cumprimento na contratacion das normas en materia de
emprego, acceso ao emprego, bonificacidéns, reducions, subvenciéns, axudas e
demais incentivos ou medidas para o fomento do emprego ou a formacion
profesional para o emprego.

b) A comprobacién do cumprimento das normas que prohiben a admisién ao
traballo aos menores de dezaseis anos.

c) A comprobacion do cumprimento da normativa sobre modalidades
contractuais, contratos de duracion determinada e temporais co fin de determinar os
supostos de utilizaciéon das ditas modalidades contractuais en fraude de lei ou con
respecto a persoas, finalidades, supostos e limites temporais distintos dos previstos
legal ou regulamentariamente, ou mediante convenio colectivo cando as ditas
cuestions poidan ser determinadas pola negociacion colectiva.

d) A comprobacion do cumprimento das normas en materia de campo de
aplicacién, inscricion de empresas, afiliacion, altas e baixas de traballadores,
cotizacion e recadacion do sistema da Seguridade Social, asi como as de
colaboracion obrigatoria das empresas na xestion da Seguridade Social, e as de
obtencion, percepcion e desfrute de prestacidons da Seguridade Social, incluidas as
de desemprego e as de cesamento de actividade.

e) A comprobacion do cumprimento dos requisitos exixidos pola normativa
sobre traballo de estranxeiros en Espafia.

f) A colaboracién na investigacion e o sinalamento de bens susceptibles de
embargo para a efectividade da via executiva e a identificacion do suxeito debedor,
ou dos responsables solidarios ou subsidiarios cando proceda, en todos aqueles
casos que fagan referencia ou afecten o cumprimento das normas da orde social.

g) O asesoramento aos empresarios e traballadores para o cumprimento das
suas obrigas co obxecto de facilitarlles un mellor cumprimento das disposicions da
orde social, especialmente as pequenas e medianas empresas, en materias propias
do seu ambito competencial, con ocasién do exercicio da sua funcién inspectora.

h) Cantas outras funciéns de similar natureza lles foren encomendadas polos
responsables da unidade, grupo ou equipo a que estean adscritos para o
desenvolvemento das funciéns da Inspeccién de Traballo e Seguridade Social, no
marco das suas competencias.

3. Conforme o establecido no artigo 14.3 da Lei 23/2015, do 21 de xullo,
correspéndelles aos subinspectores laborais pertencentes a escala de seguridade e
saude laboral actuar nas seguintes materias:

a) A comprobacién do cumprimento e control da aplicacion da normativa de
prevencion de riscos laborais nos aspectos que afecten directamente as condicions
materiais de traballo, en particular as seguintes:

1.°) As caracteristicas e condicions de utilizaciéon dos locais e instalacions, asi
como as dos equipamentos, ferramentas, produtos ou substancias existentes no
centro de traballo.

2.°) A natureza dos axentes fisicos, quimicos e bioloxicos presentes no
ambiente de traballo e as suas correspondentes intensidades, concentracions ou
niveis de presenza.

3.°) Os procedementos para a utilizacion dos axentes citados anteriormente
que inflian na xeracién de riscos para a seguridade ou saude dos traballadores.

4.°) As caracteristicas e utilizacion das medidas de proteccion, tanto colectiva
como individual.

5.°) A realizacién dos recofiecementos médicos e a sua adecuacion aos
protocolos sanitarios especificos de vixilancia da saude, establecidos no artigo
37.3.c) do Regulamento dos servizos de prevencion, aprobado polo Real decreto
39/1997, do 17 de xaneiro.

6.°) A adaptacion dos postos de traballo as exixencias de natureza ergonémica.

7.°) Aspectos relativos ao cumprimento das obrigas de formacion e informacion
aos traballadores, asi como das obrigas derivadas dos plans de prevencién,
avaliacions de riscos e planificacions da actividade preventiva, estudos e plans de
seguridade e saude, coordinacion de actividades empresariais, e outras cuestions
documentais sempre que afecten directamente as condiciéons materiais de traballo
cuxa comprobacién tefien encomendada.

b) Avixilancia do cumprimento da normativa xuridico-técnica con incidencia en
materia de prevencioén de riscos laborais.

c) Programas de actuacion preventiva da Inspeccion de Traballo e Seguridade
Social derivados da andlise da sinistralidade laboral.

d) Ainformacion e o asesoramento a empresarios e traballadores, con ocasién
do exercicio da sua funcién inspectora, sobre a forma mais efectiva de cumprimento
da normativa de prevencién de riscos laborais, especialmente as pequenas e
medianas empresas.

e) Cantas outras funciéns de analoga natureza lles foren encomendadas polos
responsables da unidade, grupo ou equipo a que estean adscritos para o
desenvolvemento das tarefas da Inspeccion de Traballo e Seguridade Social, no
marco das suias competencias.

4. De conformidade cos principios de traballo programado e en equipo que
ordenan a organizacién e o desenvolvemento da actividade do Sistema de
Inspeccién de acordo co artigo 2.f) da Lei 23/2015, do 21 de xullo, os subinspectores
laborais actuaran preferentemente no marco da actividade programada nas materias
da sua competencia establecidas para cada escala nos numeros anteriores, e en
cumprimento dos servizos encomendados conforme o previsto nos artigos 23 e 26
do presente regulamento.

Para tal fin, a stia actuacion realizarase preferentemente no marco da unidade,
equipo ou grupo a que estean adscritos, e tamén poderan desenvolver esta en
apoio e colaboracién cun inspector de traballo e seguridade social. Neste ultimo
caso, a direccion operativa e técnica da actuacion recaera no inspector.

5. En execucion das ordes de servizo recibidas para o desempefio das suas
funcions, os subinspectores laborais, que teran a consideracién de axentes da
autoridade, estan facultados para proceder na forma establecida nos nimeros 1 a 4
do artigo 13 da Lei 23/2015, do 21 de xullo.

6. Cando, como consecuencia da sUa actuacién, os subinspectores laborais
de cada escala observen incumprimentos normativos conexos coas materias en que
tefien atribuidas competencias, comunicaranllo por escrito ao xefe de equipo ou
inspector baixo cuxa direccidén técnica actuen, con expresion dos feitos e
circunstancias concorrentes.»

Catro. Modificase o numero 3 do artigo 9, que queda redactado nos seguintes
termos:

«3. Nas visitas de inspeccién, o funcionario actuante deberase identificar
documentalmente e comunicar a sla presenza ao empresario, ao seu representante,
ou persoa inspeccionada, a menos que considere que a dita comunicacion ou
identificacion pode prexudicar o éxito das suas funcions.

Asi mesmo, solicitaran a presenza dos representantes dos traballadores cando
asi 0 aconselle a indole da actuacion que se vai realizar de acordo coas instrucions
que se diten ao respecto.

Cando afecte a materia de seguridade e saude no traballo, o inspector de
traballo e seguridade social ou subinspector de seguridade e saude laboral actuara
conforme establece o artigo 40.2 da Lei 31/1995, do 8 de novembro, de prevencion
de riscos laborais.»

Cinco. Modificase o numero 4 do artigo 23, que queda redactado nos seguintes
termos:

«4. Cando o inspector ou o0 subinspector actiuen en virtude dun servizo
encomendado para a realizacion dunha ou de varias actuacions especificas, non
seran exixibles outras distintas das necesarias para a consecucion daquel. Non
obstante, se o inspector de traballo e seguridade social ou o subinspector de
seguridade e saude laboral no transcurso da visita aprecian, de maneira directa,
evidencia manifesta dun risco grave e inminente para a seguridade e saude dos
traballadores, poderan adoptar, entre outras medidas, a paralizacién inmediata de
tales traballos ou tarefas, conforme o establecido no artigo 44 da Lei 31/1995, do 8
de novembro.»

Seis. Modificase o titulo da seccion 3.2 do capitulo Il do titulo 1, da forma seguinte:
«Seccion 3.2 Actuaciéns dos subinspectores laborais»
Sete. Modificase o artigo 26, que queda redactado da forma seguinte:
«Artigo 26. Actuacions dos subinspectores laborais.

1. Os subinspectores laborais, nos termos do artigo 14 da Lei 23/2015, do 21
de xullo, actuaran, como norma xeral, no marco operativo da unidade, equipo ou
grupo a que estean adscritos, e poderanse establecer grupos de subinspectores
para unha actuacion ou conxunto de actuacions concretas.

2. As ordes de servizo encomendadas a cada equipo ou grupo responderan ao
establecido no artigo 23.

O inspector que estea a fronte da unidade, equipo ou grupo distribuira a sta
execucién entre os subinspectores que o integren e dirixiraa e supervisaraa por si
mesmo ou mediante outro inspector adscrito 8 mesma unidade organizativa, con
suxeicion as instruciéns que se establezan.

3. A actuacion dos subinspectores laborais corresponderalles aos servizos
encomendados conforme o punto anterior. As ditas encomendas de servizo poderan
ser:

a) Xenéricas, para o desenvolvemento de comprobaciéns da stia competencia
que motiven un conxunto de actuacions sobre supostos homoxéneos programados
que afecten varios suxeitos dun mesmo sector ou zona.

b) Especificas, para actuacions concretas sobre suxeitos obrigados
expresamente determinados e individualizados.»

Oito. Modificase o artigo 27, que queda redactado da forma seguinte:
«Artigo 27. Medidas derivadas da actividade dos subinspectores laborais.

1. De conformidade co establecido no artigo 14.5 da Lei 23/2015, do 21 de
xullo, os subinspectores laborais da escala de emprego e seguridade social poderan:

a) Advertir e requirir o suxeito responsable, en vez de iniciar un procedemento
sancionador, cando as circunstancias do caso asi o0 aconsellen, e sempre que non
deriven prexuizos directos aos traballadores ou aos seus representantes.

b) Requirir o suxeito responsable para que, no prazo que se lle sinale, adopte
as medidas para o cumprimento da normativa de orde social, mesmo coa sua
xustificacién ante o funcionario actuante.

¢) Iniciar o procedemento sancionador mediante a expedicion de actas de
infracciéon ou de infraccién por obstrucion.

d) Efectuar requirimentos de pagamento por débedas a Seguridade Social, asi
como iniciar expedientes liquidatorios por débitos & Seguridade Social e conceptos
de recadacion conxunta ou bonificaciéns, reducions e compensacions indebidas,
mediante a practica de actas de liquidacion.

e) Promover procedementos de oficio para a inscricion de empresas, afiliacién
e altas e baixas de traballadores, asi como para o encadramento de empresas e
traballadores no réxime da Seguridade Social adecuado, sen prexuizo do inicio do
expediente liquidatorio a que se refire o punto anterior, se procede.

f) Instar do correspondente organismo a suspensién ou o cesamento na
percepcion de prestacions sociais, se se constata a sia obtencion ou desfrute en
incumprimento da normativa que as regula.

g) Informar o érgano competente dos resultados da investigacion para a
identificaciéon dos distintos suxeitos responsables polos incumprimentos das normas
a que se refire o artigo 12.1 da Lei 23/2015, do 21 de xullo, incluindo os supostos de
responsabilidade solidaria ou subsidiaria, asi como para o sinalamento de bens para
a efectividade da via executiva.

h) Informar os servizos publicos de emprego para efectos do recofiecemento
de accidéns de orientacién, capacitacién e formacion profesional para o emprego
para os traballadores en situacién de traballo non declarado, emprego irregular ou
outros incumprimentos detectados pola actividade inspectora, de acordo coa
lexislacion aplicable.

i) Adoptar cantas outras medidas deriven da lexislacion en vigor.

2. De conformidade co establecido no artigo 14.5 da Lei 23/2015, do 21 de
xullo, os subinspectores laborais da escala de seguridade e salude laboral poderan:

a) Advertir e requirir o suxeito responsable, en vez de iniciar un procedemento
sancionador, cando as circunstancias do caso asi o aconsellen, e sempre que non
deriven prexuizos directos aos traballadores ou aos seus representantes.

b) Requirir o suxeito responsable para que, no prazo que se lle sinale, adopte
as medidas para o cumprimento da normativa en materia de prevencion de riscos
laborais ou emende as deficiencias observadas, mesmo coa sua xustificacion ante
o funcionario actuante.

c) Iniciar o procedemento sancionador mediante a expedicidon das actas de
infracciéon ou de infraccién por obstrucion.

d) Ordenar a paralizacién inmediata de traballos ou tarefas por inobservancia
da normativa sobre prevencion de riscos laborais, de concorrer risco grave e
inminente para a seguridade ou a saude dos traballadores.

e) Adoptar cantas outras medidas deriven da lexislacion en vigor.

4. Os subinspectores laborais emitiran informe interno sobre os resultados de
cada actuacién encomendada ao cal xuntaran os documentos que correspondan.

Asi mesmo, emitiran os informes e as propostas que procedan, que seran
supervisados polo inspector de Traballo e Seguridade Social que corresponda en
aplicacién do artigo anterior.

5. As actas de infraccién e as de liquidacion de cotas que procedan seran
elaboradas e asinadas polo subinspector ou subinspectores actuantes, co visado,
cando proceda, do inspector de traballo e seguridade social baixo cuxa direccidn
técnica actuen.

Os subinspectores pertencentes a escala de emprego e seguridade social
efectuaran, asi mesmo, as propostas de liquidacién que deriven da sta actuacion.

Os subinspectores pertencentes a escala de seguridade e saude laboral
realizaran comunicaciéns internas para a adopcién, de ser o caso, das medidas
previstas nos numeros 7, 9 e 10 do artigo 22 da Lei 23/2015, do 21 de xullo, na
forma establecida no Regulamento xeral sobre procedementos para a imposicion de
sancions por infraccions de orde social e para os expedientes liquidatarios de cotas
da Seguridade Social, aprobado polo Real decreto 928/1998, do 14 de maio.»

Nove. Engadese unha disposicion adicional terceira coa seguinte redaccion:

«Disposicién adicional terceira. Comunidades auténomas que asumiron a funcion
publica inspectora.

As referencias a cuestions organizativas contidas no presente regulamento
entenderanse sen prexuizo das competencias e facultades en materia de
organizacion que corresponden as comunidades auténomas que asumiron o
traspaso da funcién publica inspectora respecto do persoal que tefian adscrito
organicamente.»

Artigo segundo. Modificacion do Regulamento xeral sobre procedementos para a
imposicion de sanciéns por infraccions de orde social e para os expedientes
liquidatarios de cotas da Seguridade Social, aprobado polo Real decreto 928/1998,
do 14 de maio.

No Regulamento xeral sobre procedementos para a imposicién de sanciéns por
infraccions de orde social e para os expedientes liquidatarios de cotas da Seguridade
Social, aprobado polo Real decreto 928/1998, do 14 de maio, introdlicense as seguintes
modificacions:

Un. Modificase o artigo 9, que queda redactado da forma seguinte:
«Artigo 9. Formas de iniciacion.

1. A actividade previa de comprobacién poderase iniciar, de acordo co
establecido no artigo 20 da Lei 23/2015, do 21 de xullo, ordenadora da Inspeccién
de Traballo e Seguridade Social, de calquera das seguintes formas:

a) Por orde superior da autoridade competente, tanto da Administracion xeral
do Estado como autondmica, a través do titular da direccion, da direccién especial,
direccion territorial, xefatura da inspeccién provincial ou, de ser o caso, unidade
especializada.

b) Por orde de servizo do titular da direccion especial, da direccién territorial,
das xefaturas da inspeccion provincial, das suas unidades especializadas, ou do
inspector encargado do equipo, en aplicacién dos plans, programas e directrices
sobre actuacién da Inspeccion de Traballo e Seguridade Social.

c) Por peticion de calquera érgano xurisdicional cando determine o seu
obxecto, amplitude e finalidade.

d) Por peticion concreta dos organismos da Seguridade Social, que
colaboraran coa Inspeccion de Traballo e Seguridade Social conforme dispén o
artigo seguinte, ou por solicitude doutra Administracion publica.

e) Por propia iniciativa do inspector de Traballo e Seguridade Social tendo en
conta criterios de eficacia e oportunidade segundo o determinado nas disposicions
vixentes.

f) Por denuncia de feitos presuntamente constitutivos de infraccién na orde
social.

2. O escrito de denuncia debera conter, ademais dos datos de identificacion
persoal do denunciante e a sua sinatura, os feitos presuntamente constitutivos de
infraccion en materias para as cales resulte competente a Inspeccién de Traballo e
Seguridade Social, data e lugar do seu acaecemento, identificacién dos
presuntamente responsables e demais circunstancias relevantes.

Non se tramitaran as denuncias anénimas nin as que tefian defectos ou
insuficiencias de identificacién. Nos dous ultimos casos requirirase o denunciante
para que as complete e emende os defectos no prazo de quince dias. En todo caso,
a Inspeccion de Traballo e Seguridade Social podera facer uso de toda a informacion
disponible para a programacién das suas actuacions.

Tampouco se dara curso a aquelas denuncias en que o seu obxecto coincida
con asuntos dos que estea cofiecendo un érgano xurisdicional cuxo pronunciamento
poida condicionar o resultado da actuacién inspectora, nin as que manifestamente
carezan de fundamento.

3. O denunciante non podera alegar a consideraciéon de interesado para
ningun efecto na fase de investigacion.

O denunciante tera dereito a ser informado do estado de tramitaciéon da sua
denuncia, dos feitos que se constatasen e das medidas adoptadas ao respecto
unicamente cando o resultado da investigacion afecte os seus dereitos individuais
ou colectivos reconecidos pola normativa correspondente ao ambito da funcién
inspectora. Asi mesmo, os representantes unitarios ou sindicais dos traballadores
teran dereito a ser informados do estado de tramitacion das denuncias presentadas
por eles no ambito da sua representacién, asi como dos feitos que se constatasen
e das medidas adoptadas ao respecto, de conformidade co establecido no artigo
20.4, paragrafo terceiro, da Lei 23/2015, do 21 de xullo.

No suposto de que a denuncia dea lugar ao inicio dun procedemento
sancionador, o denunciante podera ter, de ser o caso, a condicidon de interesado,
nos termos e cos requisitos establecidos no artigo 4 da Lei 39/2015, do 1 de outubro,
do procedemento administrativo comun das administraciéns publicas. No mesmo
suposto, reconéceselles expresamente a condicion de interesados no procedemento
aos representantes das organizacions sindicais ou representantes dos traballadores
na sua condicion de titulares dos intereses lexitimos que derivan da sua
representacion.

4. Non obstante o establecido no paragrafo terceiro do nimero 2, no suposto
de asuntos coincidentes con cuestions que con caracter previo ou incidental estea
cofecendo un organo xurisdicional e que puideren dar lugar & exixencia de
pagamento de cotas da Seguridade Social, iniciarase actuacion inspectora en todos
0s supostos a que se refire o numero 1.

O inicio de actuacions con cofiecemento formal do suxeito responsable
interrompera o prazo de prescricion previsto no artigo 24 do texto refundido da Lei
xeral da seguridade social, aprobado polo Real decreto lexislativo 8/2015, do 30 de
outubro.

Unha vez que sexa firme a sentenza e sexa esta comunicada a Inspeccion de
Traballo e Seguridade Social, iniciarase a tramitacion do expediente liquidatorio e,
de ser o caso, sancionador, ou ben arquivaranse as actuacions.

5. As actuacions previas dos subinspectores laborais efectuaranse, en todo
caso, en execucion das ordes de servizo recibidas.

6. A Inspeccion de Traballo e Seguridade Social podera abrir un periodo de
informacion previa co fin de cofiecer as circunstancias do caso concreto e a
conveniencia ou non de iniciar a actuacion inspectora.

7. Cando a actuacion inspectora se inicie segundo o determinado nas alineas
a), ¢) e d) do numero 1 deste artigo, informarase por escrito do seu resultado.»

Dous. Modificase o artigo 11, que queda redactado da forma seguinte:
«Artigo 11.  Medidas que debera adoptar o persoal inspector.

1. O inspector de Traballo e Seguridade Social actuante, unha vez finalizadas
as actuacions inspectoras previas e valorados os seus resultados, podera adoptar
as medidas establecidas polo artigo 22 da Lei 23/2015, do 21 de xullo.

2. Cando o inspector de Traballo e Seguridade Social ou o subinspector de
seguridade e saude laboral, de ser o caso, comprobe infraccién & normativa sobre
prevencion de riscos laborais, requirira 0 empresario para a emenda das deficiencias
observadas, mediante escrito ou dilixencia de actuacion, nos termos do artigo 43 da
Lei 31/1995, do 8 de novembro, e do artigo 21.6 da Lei 23/2015, do 21 de xullo. O
seu incumprimento persistindo os feitos infractores dara lugar a redaccién da
correspondente acta de infraccion por tales feitos, se non a redactou inicialmente.

3. O inspector de Traballo e Seguridade Social ou o subinspector de
seguridade e saude laboral, de ser o caso, podera ordenar a inmediata paralizacién
dos traballos ou tarefas que impliquen un risco grave e inminente para a seguridade
e a saude dos traballadores. En tal suposto, comunicarallo @ empresa por escrito
mediante notificacion formal ou dilixencia de actuacion, sinalando o alcance e a
causa da medida e dando conta inmediata dela & autoridade laboral competente.

En caso de que a orde de paralizacién provefia dun subinspector de seguridade
e saude laboral, este, despois de proceder conforme o previsto no paragrafo
anterior, comunicarallo de inmediato ao xefe de unidade especializada ou ao xefe de
equipo a que estea adscrito.

A empresa responsable porao en cofiecemento inmediato dos traballadores
afectados, do comité de seguridade e saude, do delegado de prevencion ou, na sua
ausencia, dos representantes do persoal, e fara efectiva a paralizacion ordenada. A
empresa, sen prexuizo do cumprimento inmediato da paralizaciéon, podera
impugnala no prazo de tres dias habiles ante a autoridade laboral competente, que
resolvera no prazo maximo de vinte e catro horas, con posibilidade de recurso
ordinario correspondente, sen prexuizo da slia inmediata executividade.

4. Aparalizacion ou suspension dos traballos levantaraa o inspector de traballo
e seguridade social ou o subinspector de seguridade e saude laboral que a
decretase, ou o empresario cando concorran as circunstancias e na forma
establecidas na Lei 31/1995, do 8 de novembro. O incumprimento nesta materia das
decisiéns da inspeccion ou da autoridade laboral producira as responsabilidades
previstas na normativa aplicable.

5. O inspector de traballo e seguridade social ou o subinspector laboral
actuante podera advertir ou requirir, en vez de iniciar o procedemento sancionador,
cando as circunstancias do caso asi o aconsellen e non deriven prexuizos directos
aos traballadores ou aos seus representantes. Tal advertencia ou requirimento
comunicaraselle ao suxeito responsable por escrito ou mediante a dilixencia de
actuacion, sinalando as irregularidades ou deficiencias apreciadas con indicacion do
prazo para a sua emenda baixo o correspondente apercibimento.

6. Os subinspectores laborais poderan proceder en calquera das formas a que
se refire o0 artigo 27 do Regulamento de organizacion e funcionamento da Inspeccion
de Traballo e Seguridade Social, aprobado polo Real decreto 138/2000, do 4 de
febreiro, nas actuaciéns que realicen no ambito das suas competencias.

7. Cando os subinspectores de seguridade e saude laboral, como
consecuencia de comprobaciéns efectuadas no exercicio das suas funcions, tefan
cofiecemento de posibles irregularidades en materia de inscricion de empresas,
afiliacién, altas ou baixas de traballadores, ou encadramento de empresas e
traballadores no réxime adecuado da Seguridade Social, comunicarano

internamente, cubrindo para tal efecto un informe comprensivo dos feitos e
circunstancias concorrentes, que gozaran da presuncion de certeza prevista no
artigo 23 da Lei 23/2015, do 21 de xullo. Este informe sera remitido ao xefe de
equipo ou, de ser o caso, ao inspector de traballo e seguridade social a que estean
adscritos, para efectos de que este, logo de valoracion xuridica da situacion e sen
prexuizo das actuaciéns complementarias que considere oportuno levar a cabo,
promova, de ser o caso, o correspondente procedemento sancionador, liquidatorio
ou procedemento de oficio a que se refire o artigo 22.7 da Lei 23/2015, do 21 de
xullo.

Asi mesmo, cando os subinspectores de seguridade e saude laboral, no
exercicio das funciéns especificas que tefien encomendadas, comproben a
existencia de infracciéns a normativa en materia de prevencién de riscos laborais
que poderian ter sido a causa de que se produza un accidente de traballo ou unha
enfermidade profesional, comunicaranllo ao xefe de equipo ou ao inspector de
traballo e seguridade social a que estean adscritos. O xefe de equipo ou o inspector
que reciba a comunicacion, a vista das circunstancias concorrentes en relacion co
tipo de infraccion, os danos producidos na saude e as consecuencias destes
determinara a procedencia de investigar o accidente de traballo ou enfermidade
profesional e instar a recarga a que se refire o artigo 22.9 da Lei 23/2015, do 21 de
xullo, se procede.

Tamén lle comunicaran ao xefe de equipo ou, de ser o caso, ao inspector de
traballo e seguridade social a que estean adscritos se, ao seu xuizo, se dan as
circunstancias para que este proceda a propor recargas ou reduciéns nas primas de
aseguramento de accidentes de traballo ou enfermidades profesionais con base no
comportamento da empresa en materia de prevencion de riscos e saude laboral. O
xefe de quipo ou o inspector que reciba a comunicacion, logo de valoracion das
ditas circunstancias, procedera, de ser o caso, a propor a recarga ou reducion
correspondente.

8. Nos supostos en que a actuacion inspectora afecte unha empresa
establecida nun Estado membro da Unién Europea ou nun Estado signatario do
Acordo sobre o Espazo Econdmico Europeo que desprace temporalmente os seus
traballadores a Espafa no marco dunha prestacion de servizos transnacional e que
os feitos comprobados poidan ser sancionados polo Estado de establecemento da
empresa, o inspector de traballo e seguridade social ou o subinspector laboral
actuante, a través do xefe de equipo ou, de ser o caso, do inspector de traballo e
seguridade social a que estea adscrito, unha vez concluidas as actividades
comprobatorias, podera propor ao xefe da inspeccién provincial, director territorial
ou titular da direccidn especial, segundo o ambito da actuacién, a comunicacién dos
feitos e o envio da documentacién a autoridade competente do pais de
establecemento para que inicie o procedemento sancionador e solicitar a
comunicacién do resultado no prazo maximo de vinte e cinco dias habiles. Todo isto
sen prexuizo de adoptar outras medidas que se consideren pertinentes. En caso de
que a dita autoridade non adopte medidas sancionadoras ou transcorrese o prazo
arriba citado sen que se recibise comunicacion do resultado, a Inspeccién de
Traballo e Seguridade Social podera retomar o procedemento sancionador.

Asi mesmo, os xefes da inspeccion provincial, directores territoriais ou director
da direccion especial, de ser o caso, remitiran ao organismo estatal Inspeccién de
Traballo e Seguridade Social, a que se refire o artigo 27 da Lei 23/2015, do 21 de
xullo, o resto das solicitudes de colaboraciéon e intercambio de informacion as cales
se refire o artigo 9 da Lei 45/1999, do 29 de novembro, sobre o desprazamento de
traballadores no marco dunha prestacion de servizos transnacional, para que sexan
cursadas ao pais correspondente.»

Tres. Modificase o artigo 12, que queda redactado da forma seguinte:
«Artigo 12. Expedicion de actas de infraccién e de liquidacion.

1. Aexpedicion de actas de infraccidn, cando se constaten feitos constitutivos
de infraccion na orde social, realizarase nos termos e nas condicions establecidos
neste artigo e no capitulo 1l deste regulamento.

Os titulares da direccidon especial, direcciéns territoriais, xefaturas das
inspecciéns provinciais e das suas unidades especializadas poderan devolver as
actas incompletas ou defectuosas ou que contrarien os criterios técnicos e
interpretativos comuns establecidos para o desenvolvemento da funcién inspectora,
para que se corrixa o defecto, e en calquera momento poderan rectificar os erros
materiais e de feito e os aritméticos, de acordo co artigo 109.2 da Lei 39/2015, do 31
de outubro.

2. Cando, como consecuencia do desenvolvemento das suas funcions, os
subinspectores laborais elaboren actas, seran supervisadas en canto a sua
correccion técnica polo inspector de traballo e seguridade social a que estean
adscritos, quen as podera devolver se se formulan incompletas, defectuosas ou en
contradicion cos criterios técnicos e interpretativos referidos no nimero 1, para que
se corrixan as deficiencias observadas, sen prexuizo do visado, se procede.

3. As actas de infraccion que, no seu ambito funcional de actuacion, elaboren
0s subinspectores laborais seran visadas polo inspector de traballo e seguridade
social do cal dependan tecnicamente, cando correspondan a infraccions graves e
moi graves en materias cuxa vixilancia lles estea atribuida, e constara na acta que
se lle notifique ao presunto responsable.

4. As actas de liquidacién que, no seu ambito funcional de actuacién, redacten
0s subinspectores pertencentes a escala de emprego e seguridade social seran
visadas polo inspector de traballo e seguridade social do cal dependan tecnicamente
en todos os supostos recollidos no artigo 34 do texto refundido da Lei xeral da
seguridade social, aprobado polo Real decreto lexislativo 8/2015, do 30 de outubro.
Non procedera o visado das propostas de liquidacién de cotas a que se refire o
artigo 33 do citado texto refundido.»

Disposicién adicional unica. Referencias normativas.

As referencias efectuadas nos regulamentos que se modifican por este real decreto e
no resto da normativa vixente ao corpo de subinspectores de emprego e seguridade social
e, de ser o0 caso, aos funcionarios que o integran, entenderanse feitas ao corpo de
subinspectores laborais nas suas duas escalas e, de ser o caso, aos funcionarios que o
integran.

Non obstante, as referencias que sexan relativas a funcion encomendada aos
subinspectores de emprego e seguridade social, as suas facultades e medidas derivadas
da sua actuacion, entenderanse feitas a escala de emprego e seguridade social do corpo
de subinspectores laborais.

Disposicién transitoria unica. Titulacion de acceso a escala de emprego e seguridade
social do corpo de subinspectores laborais.

1. Tal como establece a disposicion transitoria terceira da Lei 23/2015, do 21 de xullo,
os requisitos de titulacion para o ingreso na escala de emprego e seguridade social do
corpo de subinspectores laborais establecidos na redaccién dada por este real decreto ao
artigo 4.3 do Regulamento de organizacién e funcionamento da Inspeccion de Traballo e
Seguridade Social, aprobado polo Real decreto 138/2000, do 4 de febreiro, unicamente
sera exixible a partir do 1 de xaneiro de 2019 nas oposiciéns que se convoquen para o
ingreso nela.

2. Ata a data indicada no punto precedente s6 se exixira na convocatoria
correspondente para o ingreso na mencionada escala o titulo universitario de graduado ou
equivalente, sen que o dito titulo deba corresponder a ramas especificas de cofiecemento.

Disposicién derradeira primeira. Habilitaciéon para o desenvolvemento.

Facultase o titular do Ministerio de Emprego e Seguridade Social para ditar as
disposicions de aplicacion e desenvolvemento deste real decreto.

Disposicion derradeira segunda. Instruciéns de aplicacion.

Facultase o titular do organismo estatal Inspeccion de Traballo e Seguridade Social, a
que se refire o artigo 27 da Lei 23/2015, do 21 de xullo, para ditar as instruciéns necesarias
en aplicacién do disposto neste real decreto.

Disposicién derradeira terceira. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 29 de decembro de 2017.
FELIPE R.

A vicepresidenta do Goberno e ministra da Presidencia
e para as Administracions Territoriais,

SORAYA SAENZ DE SANTAMARIA ANTON

http://lwww.boe.es BOLETIN OFICIAL DEL ESTADO D. L.: M-1/1958 - ISSN: 0212-033X




